
   Пĕр карчăкпа старик автанпа чăхсем усранă тет.

Пĕррехинче автан утă çулма кайнă чухне чăхсене çапла асăрхаттарса хăварнă, «Эсир кирек кам алăка шаккасан та алăка ан уçăр, сире тилĕ астарма пултарать».

Автан кайнă хыççăнах такам алăкран шакканă. Кусем алăка уçман. Тилĕ чееленсе астарма шутланă, чӳречерен тулă пĕрчисем кăтартнă. Чăхсем тырă пĕрчисене курсан чăтса тăрайман, алăка уçнă. Тилĕ вĕсене самантрах çисе янă. Пĕр чăххи кăна кăмака шăтăкĕнче пытанса юлнă.

Автан килне çитсен алăкран шакканă, анчах уçакан пулман. Татах шакканă. Пытанса юлнă чăххи тухса уçнă. Вăл кунта мĕн пулса иртнине каласа панă.

Автанпа чăх тилĕ патне кайнă, унăн шăтăкне кĕнĕ. Тилĕ çывăрма хатĕрленнĕ иккен. Автан ун çине улăхса хырăмне çурнă та тыткăнри чăхсене ирĕке кăларнă.

Вĕсем киле таврăнсан тĕлĕнмеллипех тĕлĕннĕ, сĕтел тулли тулă пĕрчи выртнă. Çак пăтăрмаха пула чăхсем Çĕнĕ çул уявĕ çитнине те маннă-мĕн. Хăйсем килте çук чухне вĕсен сĕтелĕ çине Хĕл Мучи кучченеç хурса хăварнă иккен. Автан çулĕ çитнĕшĕн хĕпĕртенĕ чăхсем. «Малашне автан тус сăмахĕнчен иртмĕпĕр, вăл хушнă пек пурăнăпăр!» — тупа тунă вĕсем.

Эсир вара, пĕчĕк тусăмăрсем, автана кĕтсе илме тата ăна итлесе пурăнма хатĕр-и?

  